
Դասընթացավարի հակիրճ կենսագրությունը 

Արմեն Ղալումյանը զբաղեցնում է Քաղաքացիական զարգացման և 
համագործակցության հիմնադրամի տնօրենի պաշտոնը՝ սկսած 2012թ. 
սեպտեմբերից: Նա ունի մագիստրոսի աստիճան Տեղեկատվական 
տեխնոլոգիաների կառավարման բնագավառում՝ Բուդապեշտի 
(Հունգարիա)  Կենտրոնական եվրոպական համալսարանի բիզնեսի 
դպրոցից, Գործարար ղեկավարման մագիստրոսի կոչում Հայաստանի 
ամերիկյան համալսարանից և Ճարտարագիտության մագիստրոսի 
որակավորում Հայաստանի պետական ճարտարագիտական 
համալսարանից: Ներկայումս պրն. Ղալումյանն աշխատում է իր 
թեկնածուական թեզի ուղղությամբ՝ Ֆրանսիայի բարձր վարկանիշ 
ունեցող բիզնեսի հանրային դպրոցներից մեկում: Արմենի հետազոտական 
տարաբնույթ հետաքրքրությունների շրջանակը ներառում է 
կորպորատիվ սոցիալական պատասխանատվության և երկրի կայուն զարգացման միջև սերտ կապի 
ուսումնասիրությունը, քաղաքականության և կարգավորման ազդեցության վերլուծությունը շուկայական 
մրցակցության և ազգային ընդհանուր մրցունակության վրա և այլն: Ի լրումն կրթական իր հարուստ 
հենքի՝ նա ունի աշխատանքային զգալի փորձ ինչպես շահույթ չհետապնդող, այնպես էլ առևտրային 
ոլորտներում՝ զբաղեցնելով միջին և բարձր օղակի պաշտոններ գործառույթների տարատեսակ 
բնագավառներում: Արմենն իր հետազոտությունների արդյունքների վրա հիմնված երեք հոդվածների 
հեղինակ է, ինչպես նաև Վերակառուցման և զարգացման եվրոպական բանկի ներկայիս և հնարավոր 
գործունեության 31 երկրների էլեկտրոնային հաղորդակցության ոլորտների համեմատական 
գնահատման 2012թ. զեկույցի համահեղինակը: 

